
Tirané, mé 23/08/2023

Drejtuar: Komisionit Qendror té Zgjedhjeve
Komisionerit Shtetéror té Zgjedhjeve

z. llirjan CELIBASHI

Lénda: REKOMANDIME - Lidhur me

akreditimin e vézhguesve
népérmjet platformés elektronike
té vézhguesve

I Nderuar Z. Komisioner!
Té& nderuar Drejtues té Administratés sé KQZ-sé!

Né kuadér té gjithé bashképunimit me ju lidhur me konsultimin paraprak té projekt-
akteve té ndryshme, pér té cilin ju falénderojmé sérish, né vijim té emailit té dérguar nga
ju mé dt. 25.07.2023 pér “Vleresime lidhur me perdorimin e modulit online te
vezhguesve” si dhe duke marré shkas nga agjenda e dités sé nesérme té seancén publike
ku do té miratohet projekt-vendimi “Pér akreditimin vézhguesve jopolitiké népérmjet
platformés elektronike té vézhguesve, pér Zgjedhjet e Pjesshme pér Kryetar té Bashkisé
Kukés, té datés 24 shtator 2023”,

Ju dérgojmé mé poshté disa propozime té KRIIK né lidhje me pérmirésimin e
platformés nga njé piképamje teknike pér ta béré até mé funksionale.

Pérve¢ rekomandimeve teknike gé lidhen drejtpérdrejt me veté pérdorimin e platformés,
gjejmé rastin pér té adresuar edhe disa konsiderata té pérgjithshme mbi pérdorimin e té
gjithé mundésive gé platforma mundéson pér rritjen e integritetit té elementéve té procesit
zgjedhor, pér té cilat platforma pérdoret.

Kérkojmé paraprakisht mirékuptimin tuaj, nése disa prej konsideratave mund té jené
adresuar tashmé duke gené se disa rekomandime jané pércjellé tek ju verbalisht gé njé
muaj mé paré, ndérkohé gé mund té keté edhe elementé té tjeré qé duhen adresuar, por
gé né kété moment njé gjé e tillé éshté e pamundur pasi Manuali i pérditésuar nuk gjendet
bashkélidhur projektvendimit té dérguar me email dhe as atij té publikuar né fagen e
internetit té KQZ-sé.

Konkretisht paragesim konsideratat e méposhtme:

I. Lidhur me transparencén e vendimmarrjes

Né eksperiencén e KRIIK me pérdorimin e platformés pér akreditimin e vézhguesve pér
Zgjedhjet e Pérséritura pér Kryetarin e Bashkisé Rrogozhinég, vendimet pér akreditimin e

vézhguesve ishin té shkarkueshme népérmjet veté platformés dhe mund té aksesoheshin
nga organizata pérkatése.

Megjithaté, theksohet se vendimet e akreditimit né asnjé moment nuk u publikuan né
fagen e internetit t¢ Komisionit Qendror té Zgjedhjeve pér publikun e gjeré, né
kundérshtim me ligjin nr. 119/2014 “Pér té drejtén e informimit”, neni 7 pika 1/b/iii, si
dhe me veté vendimin e miratimit té listés sé vézhguesve té akredituar, i cili né pikén 2
té tij citon se “Ky vendim hyn né fugi menjéheré dhe publikohet né fagen zyrtare té
Komisionit Qendror t€ Zgjedhjeve.”

Mospublikimi i vendimeve té akreditimit pérbén edhe transparencé té ulur né raport me
publikun né lidhje me vendimmarrjen e KQZ-sé, si dhe mbi informimin mbi aktorét té
cilét marrin pérgjegjésiné e vézhgimit té procesit zgjedhor.

Il. Lidhur me pérdorimin e mundésive qé moduli ofron

Il.a. Aplikimi i modulit edhe pér akreditimin e vézhguesve politiké.

Duke gené se moduli tanimé éshté funksional (pavarésisht kufizimeve cituar mé poshté,
né seksionin I1.b. t& rekomandimeve teknike, té cilat besojmé se adresohen lehtésisht),
vlerésohet se do té ishte mjaft pozitiv testimi i aplikimit pér akreditimin e vézhguesve
politiké népérmjet platformés elektronike té vézhguesve, pér Zgjedhjet e Pjesshme
pér Kryetar té Bashkisé Kukeés, té datés 24 shtator 2023.

Zhvillimi i zgjedhjeve vetém né njé bashki e rrjedhimisht numri i ulét i vézhguesve
politiké gé pritet té akreditohen prej subjekteve zgjedhore, pérbéjné kushtet ideale pér té
testuar akreditimin e vézhguesve politiké né té njéjtén ményré si akreditohen vézhguesit
jo-partiakeé.

Né daté 16 gusht 2023, KRIIK i dérgoi Komisionit Rregullator njé rekomandim né lidhje
me afatin final pér akreditimin e vézhguesve, rekomandim i cili nisej nga nevoja gé
“...KQZ-ja té& disiplinojé sjelljen e téré operatoréve té pérfshiré lidhur me
respektimin e afateve dhe procedurave té paraqitjes, miratimit dhe publikimit té
vendimeve lidhur me akreditimin e té gjithé vézhguesve vendas, e vecanérisht atyre
té akredituara prej subjekteve zgjedhore.”

Pér mé shumé mbi arsyetimin e pérdorur né kété rekomandim, lutemi referojuni pikés 11
té dokumentit té dérguar nga KRIIK né daté 16 gusht 2023 népérmijet postés elektronike,
Dokument i cili mund té shkarkohet edhe né fagen e KRIIK.

Duke gené se, né kéndvéshtrimin e KRIIK, problematika e mungesés sé kontrollit mbi
vézhguesit politiké té akredituar nga subjektet zgjedhore vijon té mbetet
shqetésuese, né gjykimin toné kjo mund té adresohet, sé paku né rastin e Zgjedhjeve té
Pjesshme pér Kryetarin e Bashkisé Kukés nga KQZ-ja.

Konkretisht, KRIIK propozon gé KQZ té akreditojé edhe vézhguesit politiké té
subjekteve zgjedhore népérmjet platformés elektronike té akreditimit té vézhguesve
né ményreé té centralizuar, dhe té mos e delegojé kété detyré tek KZAZ-ja nr. 11 né vijim.

Pika 6 e nenit 6 té Kodit Zgjedhor nuk e detyron KQZ-né té delegojé kompetencén e
akreditimit té vézhguesve né KZAZ, dhe me ndihmén e platformés elektronike kjo nuk
do té pérbéjé njé barré té shtuar té papérballueshme nga ana e administratés sé¢ KQZ-sé,
duke patur ndérkohé benefitin madhor té kontrollit té vézhguesve té subjekteve zgjedhore
né gendrat e votimit dhe vendin e numérimit té votave dhe disiplinuar né kété ményré

edhe téré procesin.

I1.b. Rekomandime teknike né lidhje me platformén

Gjykohet me vend shprehja e vlerésimit se platforma pérbén njé risi shumé pozitive, qé
duhet pérmirésuar mé tej me synim ndérthurjen né té ardhmen edhe me platforma té tjera
elektronike shtetérore né funksion té sigurisé dhe ruajtjes sé ligjshmérisé e delegimit té
pérgjegjésisé ligjore, sikurse mund té jete e-albania apo edhe platformat e gjykatés sé
Tiranés, duke lehtésuar né maksimum punén dhe pérgjegjésiné e institucionit té KQZ-sé,
apo edhe shmangur kostot e kontestimeve artificiale gé¢ mund té lindin.

Lidhur me pérmirésimin e métejshém té performancés sé platformés nga piképamja
teknike, paragiten kéto sugjerime:

1. Né lidhje me aksesimin pér heré té paré té modulit dhe krijimin e llogarisé pér
organizatén:

1.1. Gjykohet se do té ishte me vend gé hapja e profilit té organizatés té béhej me
emrin zyrtar me té cilén organizata éshté e regjistruar né regjistrin e OJF-ve, sipas
vertétimit té gjykatés.

1.2. Gjithashtu gjykohet me vénd gé si profil “default administratori” té jeté emri i

pérfagésuesit ligjor té organizatés sipas Vértetimit té pérditésuar té marré nga
Gjykata e Tiranés.
Theksohet gjithashtu, se do té ishte e vlefshme qé né mesazhin qé shfaget pasi
procesi i regjistrimit pérfundon dhe aplikimi i organizatés i dérgohet KQZ-sé, té
pérfshihej njé kujtesé pér aplikantin gé té kontrollojné folderin “Spam”, pasi
email-i i gjeneruar nga sistemi mund té identifikohet si i tillé (konkretisht kjo
ndodhi gjaté procesit té aplikimit t¢ KRIIK).

2. Né lidhje me administrimin e profilit té organizatés:

2.1. Njé nga problematikat pérpara zgjedhjeve té Rrogozhinés, si¢ jeni véné né dijeni,
ishte qé té dhénat e organizatés nuk mund té modifikoheshin.
Tanimé kjo éshté adresuar né sistem dhe té dhénat mund té modifikohen.
Por me ndryshimet e kryera shohim se né fushén “emri i organizatés” nuk lejohen
shenjat a pikésimit si karaktere.
Ky éshté njé problem pér emrin e KRIIK, gé ka njé presje né mes. Problematika
do té jeté edhe pér té tjera organizata, me shumé gjasa. Ky kufizim do té ishte e
udhés té higej, madje gjykohet si i panevojshém.

2.2. Né rast se ende nuk é&shté adresuar, pasi nuk mundemi ta testojmé aktualisht
platformén, propozohet gé té jeté akronimi i organizatés fusha e cila do té shfaget
né bexhet e akreditimit té léshuara pér vézhguesit, dhe jo emri i ploté i
organizatés.

2.3. Ndérkohé gé vlerésohet se éshté adresuar mundésia pér modifikimin e profilit té
organizatés, kjo mundési nuk jepet pér profilin e administratorit.
Konsiderohet me vleré gé edhe profili i administratorit té organizatés té mund té
modifikohet (p.sh. adresé e-mail apo numér telefoni), pasi kéto mund té
ndryshojné.

2.4. Do té ishte ideale gé pér té njéjtén organizaté té kishte mé tepér se njé
administrator. Nuk duket shumé me vend qé profili i njé organizate té jeté i lidhur
me emrin e vetém njé individi/administratori, i cili pér arsye té ndryshme
objektive mund ta keté té pamundur aksesimin, duke Kkrijuar késhtu ngérce té
panevojshme.

2.4.1. Né vijim edhe té sugjerimit né pikén 1.2., kjo situaté mund té adresohet
duke i dhéné té drejtén “administratorit default”, pra pérfagésuesit ligjor té
organizatés, mundésiné dhe opsionin gé té delegojé pérgjegjésiné duke
regjistrojé njé tjetér individ si bashkéadmin/editor, duke gené se regjistrimi
né modul éshté i fokusuar tek organizatat dhe jo individét.

2.4.2. Kjo mundési gjithashtu lehtéson punén né hedhjen e té dhénave (pasi dy a
mé shumé persona mund té hedhin té dhéna pér vézhguesit) ndérkohé gé
eviton situatén kur mund té bllokohet akreditimi, pasi individi gqé éshté
admin mund ta keté té pamundur pér arsye objektive qé té hedhé té dhéna né
njé moment ta caktuar.

3. Hedhja e té dhénave pér vézhguesit pér té cilét kérkohet akreditim

3.1. Ruajtja e té dhénave té hedhura:
Duke sjellé né kujtesé ményrén si funksiononte sistemi, pasi administratori
hidhte té dhénat e njé vézhguesi, duhej té shtypte butonin “Konfirmo” dhe mé
pas té jepej mundésia pér té shtuar té dhénat e njé vézhguesi tjetér.
Pasi ishin hedhur té dhénat e njé numri vézhguesish, nuk jepej asnjé mundési gé
té ruhej progresi i béré deri né até piké, por vetém mundésia gé lista e vézhguesve
té konfirmuar deri né até cast té dérgohej pér akreditim.
Nése nuk dérgohej pér akreditim lista, me mbylljen e broéser-it i gjithé progresi
fshihej dhe emrat duhet té hidheshin nga e para.
Kjo solli si pasojé gé KRIIK dérgoi pér akreditim katér lista, secila me njé numér
té vogél vézhguesish, pasi ishte e vetmja ményré pér té ruajtur progresin.

3.1.1. Lidhur me kété shqetésim nevojitet t¢ mundésohet gé platforma té ruajé té
dhénat e hedhura pér akreditimin e vézhguesve deri né até cast, né ményré
gé administratori té€ mund t’i rikthehet né njé moment té dyté procesit dhe té
vijojé me hedhjen e té dhénave vijuese sipas listés.

3.1.2. Vetém pasi adminstratori té konfirmojé pérfundimin e hedhjes sé té
dhénave té té gjithé vézhguesve, atéheré t’i jepet edhe mundésia e
korrigjimit, népérmjet njé kontrolli “preview” parafinal.

3.1.3. Vetém pasi adminstratori té konfirmojé saktésiné e té dhénave té té gjithé
vézhguesve té hedhura tashmé né platformé, e té kontrolluar népérmjet
“preview”, atéheré t’i jepet mundésia e dérgimit té té gjithé listés pér
miratim.

3.2. Hedhja manuale e té dhénave konsumon shumé kohé, vecanérisht nése flasim pér

numra té larté vézhguesish.

Pér ta béré mé té lehté hedhjen e té dhénave, si dhe kontrollin paraprakisht té
saktésisé sé tyre, nevojitet té mundésohet gé administratori té ngarkojé njé file
(Excel, .csv, etj.) né sistem me fushat e kérkuara nga baza e té dhénave.

3.2.1. Gjithashtu, do té ishte e udhés gé sistemi té mundésojé edhe shkarkimin e

listés sé vézhguesve té akredituar, nga njé organizaté né file (Excel, .csv,

etj.), pér rekordet e veté organizatés, pasi akreditimi té jeté béré dhe lista té
jeté miratuar.

Duke ju falénderuar edhe njéheré pér mirékuptimin dhe bashképunimin né vazhdimési,

Me konsideraté,

Pér Koalicionin Pér Reforma, Integrim
dhe Institucione té Konsoliduara (KRIIK)

Premto Gogo
Kryetar

